
 
 KATHY HOCHULگورنر   5/3/ 2023 فوری ریلیز کے لیے:

 
 

کے بجٹ میں توانائی کے قابل استطاعت ہونے، پائیدار عمارتوں اور ماحول  2024نے مالی سال  HOCHULگورنر 
  دوست توانائی میں سرمایہ کاریوں کا اعلان کیا

  
  صفر اخراج والی نئی تعمیر کے ساتھ عمارات کی ڈی کاربنائزیشن میں پیشرفت

  
  $ ملین کی سرمایہ کاری400توانائی کے قابل استطاعت ہونے کو فروغ دینے کے لیے 

  
آب و ہوا کے متعلق اقدامات کو تیز کرنے اور ملازمتیں پیدا کرنے کے لیے قابل استطاعت کیپ اینڈ انویسٹ منصوبے 

  کو آگے بڑھایا
  

نیو یارک بجلی کی اتھارٹی ریاست کے قابلِ تجدید پیداوار کے اہداف کی حمایت کے لیے قابل تجدید پیداوار کے پورٹ  
  فولیو میں توسیع کرے گی

  
$ ملین اسٹیٹ  200$ ملین صاف پانی کے بنیادی ڈھانچے کے لیے اور 500ملین کا ماحولیاتی تحفظ فنڈ،  $400

  پارکس کے لیے
  
  

کے بجٹ میں پائیدار عمارتوں، توانائی کے قابل استطاعت ہونے   2024نے آج مالی سال  Kathy Hochulگورنر 
اور ماحول دوست توانائی کی ترقی میں سرمایہ کاریوں کا اعلان کیا۔ حالیہ تاریخ کے سب سے وسیع آب و ہوا کے  

ں آب و ہوا سے متعلق کام کے  پیکجوں میں سے ایک میں، بجٹ تبدیلی لانے والی سرمایہ کاریاں کر رہا ہے اور اس می
  $ بلین سے زیادہ کی بنیاد ساز قانون سازی شامل ہے۔ 30لیے 

  
"نیو یارک ایک ماحول دوست معیشت کی تعمیر اور آنے والی نسلوں کے لیے ہمارے ماحول کی حفاظت کے لیے 

"یہ بجٹ ماحول دوست بنیادی ڈھانچے، تعمیرات کے شعبے سے اخراج کو کم  نے کہا۔  Hochulگورنر پرعزم ہے،" 
کرنے اور صاف پانی کے تحفظ کے بے مثال عزم کو ظاہر کرتا ہے۔ میں مقننہ میں اپنے ساتھیوں کا ایک تبدیلی کے  

دوران  بجٹ پر تعاون کے لیے شکریہ ادا کرتی ہوں جو کہ آب و ہوا کی تبدیلی کے خلاف جنگ جاری رکھنے کے
  ہماری ریاست کے پیش کردہ سب سے زیادہ پرعزم پیکجوں میں سے ایک کی نمائندگی کرتا ہے۔" 

  
  عمارات کی ڈی کاربنائزیشن

فیصد سے زیادہ ہے۔ حتمی   30ریاست نیو یارک میں، ریاستی گرین ہاؤس گیسوں کے اخراج میں عمارتوں کا کردار 
منظور شدہ بجٹ نیو یارک کو ملک کی پہلی ریاست بناتا ہے جس نے جدید صفر اخراج والے نئے گھروں اور عمارات  

ور ہمارے رہائشیوں کی حفاظت کرے گی، جبکہ کی تعمیر کے لیے جامع قانون سازی کی ہے جو ہمارے خاندانوں ا
  نیو یارک کو زیادہ ماحول دوست، صحت مند مستقبل کی طرف گامزن کرے گی۔

  
تک بڑی تجارتی اور صنعتی عمارات کے علاوہ سات یا اس سے کم منزلہ نئی عمارات  2025دسمبر  31بجٹ میں 

تک دیگر تمام نئی عمارات سے اس کے تقاضے پورے کرنا درکار   2028دسمبر   31میں صفر اخراج والی تعمیر اور 
نوفیکچرنگ کی سہولت گاہوں، تجارتی سطح کی کرنا شامل ہیں۔ بجٹ میں ایمرجنسی بیک اپ اور اسٹینڈ بائی پاور، می



خوراک کی سہولتگاہوں، لیبارٹریز، کار واش، لانڈرومیٹس، ہسپتالوں، شمشان گھاٹوں، زرعی عمارات اور انتہائی اہم  
  بنیادی ڈھانچوں کو استثنٰی دیا جانا بھی درکار کیا گیا ہے۔

  
 New York Powerیو یارک بجلی کی اتھارٹی )مزید برآں، ریاست نیو یارک خود عملی مثال بن رہی ہے ن

Authority, NYPA ریاستی تنصیبات کے لیے  15( سے یہ مطالبہ کر کے کہ وہ سب سے زیادہ اخراج کرنے والی
ڈی کاربنائزیشن ایکشن پلان مکمل کرے۔ ایکشن پلانز ایک زیادہ ماحول دوست تعمیراتی شعبے کی طرف ہماری 

تقبل میں ڈی کاربنائزیشن کے منصوبوں بشمول حرارت سے پیدا ہونے والی بجلی کے پیشرفت کو تیز کریں گے، مس 
نیٹ ورکس میں اعلیٰ معیار کی ملازمتیں پیدا کریں گے اور ریاست کو ہمارے آب و ہوا کے اہداف تک پہنچنے کے 

  قریب تر لے جائیں گے۔
  

   قابل استطاعت توانائی میں سرمایہ کاری
نے توانائی کے قابل استطاعت   Hochulکیونکہ نیو یارک کے باشندوں کو بڑھتے ہوئے اخراجات کا سامنا ہے، گورنر 

$  400ہونے کو ترجیح دی ہے کیونکہ ہم ماحول دوست توانائی والے مستقبل کی طرف منتقل ہو رہے ہیں۔ بجٹ میں 
کے باشندوں کو ریلیف فراہم کرنے کے ساتھ ساتھ بجلی  توانائی کے زیادہ بلوں کا سامنا کرنے والے نیو یارک ملین 

  کی تنصیبات اور ریٹروفٹس کے ذریعے توانائی کے اخراجات کو کم کرنے کے لیے شامل ہیں۔
  

ملین نیو یارک کے ان باشندوں کو ریلیف فراہم کریں گے جو بجلی کے زیادہ بلوں کا سامنا کر رہے ہیں۔ عوامی   $200
سے زیادہ ایسے الیکٹرک یوٹیلٹی صارفین کو ماہانہ رعایت فراہم کرے گا جو ریاست کی  800,000خدمت کا محکمہ 

سکاؤنٹ پروگرام کے لیے اہل نہیں ہو پائے ہیں۔ اوسط آمدنی سے کم کما رہے ہیں اور ریاست کے یوٹیلٹی ڈ
NYSERDA  ملین بھی مختص کیے جائیں گے، جس سے  200کے ایمپاور پلس ہوم ریٹروفٹس منصوبے کے لیے $

کم آمدنی والے خاندانوں کو انسولیشن کرنے، توانائی کے موثر آلات کی تنصیب اور ماحول دوست توانائی پر   20,000
  پنے گھروں میں نئی تنصیبات میں مدد ملے گی۔منتقل ہونے کے لیے ا

  
  کیپ اینڈ انویسٹ

کی ایک قابل استطاعت، مساوی اور موثر کیپ اینڈ انویسٹ منصوبہ بنانے  Hochulکا بجٹ گورنر  2024مالی سال 
کرتا ہے اور  کی ترجیح کو آگے بڑھاتا ہے جو آب و ہوا سے متعلق کام کو تیز کرتا ہے، اعلیٰ معیار کی ملازمتیں پیدا

پسماندہ کمیونٹیز کی حفاظت اور ان میں سرمایہ کاری کرتا ہے۔ بجٹ وہ اقتصادی بنیاد تخلیق کرتا ہے جو معیشت گیر  
کے   2019کیپ اینڈ انویسٹ منصوبے کا ساتھ دینے کے لیے درکار ہے، جس کی کلائمیٹ ایکشن کونسل نے 

موسمیاتی ضروریات تک پہنچنے کے لیے سب سے زیادہ   ماحولیاتی ایکٹ کے تحت طے کردہ نیو یارک کی پرجوش
  ماحولیاتی طور پر مؤثر اور اقتصادی طور پر ممکن طریقہ ہونے کی توثیق کی تھی۔

  
نے کنزیومر کلائمیٹ ایکشن اکاؤنٹ کی تخلیق کو یقینی بنانے کے لیے جدوجہد کی، جو اس بات کو  Hochulگورنر 

ے والی آمدنی کا ایک تہائی حصہ نیو یارک کے باشندوں کے لیے استطاعت یقینی یقینی بناتا ہے کہ مستقبل میں ہون
بنانے کی جانب ایک اہم قدم کی شکل میں فراہم کیا جائے گا۔ بجٹ نیو یارک کے باشندوں کے تحفظ کے لیے فنڈز کے  

ستطاعت کے مطالعہ سب سے زیادہ مؤثر استعمال کے بارے میں سفارشات فراہم کرنے کے لیے آب و ہوا کے مطابق ا
کے عمل کو بھی تشکیل دیتا ہے۔ اس کے علاوہ، بجٹ میں ایک نیا آب و ہوا پر سرمایہ کاری کا اکاؤنٹ قائم کیا گیا ہے  

جو مستقبل میں ہونے والی آمدنی کا دو تہائی حصہ کاربن کے کم بوجھ والی معیشت کی طرف منتقلی میں مدد فراہم 
ری اکاؤنٹ ماحول دوست توانائی کے منصوبوں اور پالیسیوں، اخراج میں کمی کے کرے گا۔ آب و ہوا پر سرمایہ کا

اقدامات کا ساتھ دے گا اور پسماندہ کمیونٹیز پر توجہ مرکوز کرے گا، ساتھ ہی مزدوری کے قوی معیارات کے ساتھ  
  اعلیٰ معیار کی ملازمتوں کی تخلیق کو یقینی بنائے گا۔

  
   نیو یارک بجلی کی اتھارٹی قابل تجدید توانائی کی تعمیر کرے گی

فیصد صفر اخراج والی بجلی کے ہدف تک پہنچنے کے لیے، گورنر   100تک  2040کلائمیٹ ایکٹ کے مقرر کردہ، 
Hochul  کو ماحول دوست توانائی کی تعمیر کے لیے ہر وسیلہ بروئے کار لانے کی ضرورت ہے۔ گورنرHochul 

اور ریاستی ایجنسیوں نے ماحول دوست توانائی اور ٹرانسمیشن کے بنیادی ڈھانچوں کی ترقی کو یقینی بنانے کے لیے  
نے نجی شعبے کے ساتھ بڑے پیمانے پر   NYPAپہلے ہی جرات مندانہ اقدامات کیے ہیں۔ قابل ذکر بات یہ ہے کہ، 



اں ضرورت ہے وہاں پہنچانے کے لیے ٹرانسمیشن لائنوں کی  شراکت داری سمیت صاف، قابل اعتماد توانائی کی جہ
کو  NYPAتعمیر میں ریاست کی مدد کی ہے۔ ٹرانسمیشن کی ترقی میں اپنی کامیابی کو بروئے کار لاتے ہوئے، بجٹ 

ابل اپنے اور نجی شعبے کے قابل تجدید توانائی ڈویلپرز کے ساتھ مل کر اپنے قابل تجدید پورٹ فولیو کو بڑھانے کے ق
بناتا ہے تاکہ ریاست کے ماحول دوست توانائی کے اہداف کی حمایت کے لیے نئی قابل تجدید پیداوار کی تعمیر کی جا 

سکے اور صارفین کے لیے اخراجات کو کم کرتے ہوئے مزدوری کے قوی معیارات کی مدد سے اعلی معیار کی 
  ملازمتیں پیدا کی جائیں۔

  
تک اپنے "پیِکر" پلانٹس کو مرحلہ وار ختم کرنے کے لیے ایک  2030ہے کہ وہ  کو یہ بھی ہدایت کرتا NYPAیہ 

منصوبہ فراہم کرے، توانائی کے ملازمین کے لیے منصفانہ منتقلی کی حمایت کرنے کے لیے محکمہ محنت کے ساتھ  
 Renewable) ملین تک کا حصہ ڈالے اور "ری نیوایبل انرجی ایکسیس اینڈ کمیونٹی ہیلپ پروگرام"  25سالانہ $

Energy Access and Community Help Program, REACH  قائم کرے، جس سے پسماندہ کمیونٹیز کے )
صارفین کو قابل تجدید توانائی کے منصوبوں سے بل کریڈٹس حاصل کرکے قابل تجدید توانائی سے فائدہ اٹھانے کا  

بنایا گیا، تیار کیا گیا، یا ان کے ساتھ معاہدہ  کے ذریعہ  NYPAکا ساتھ دینے کے لیے  REACHموقع ملے گا جنہیں 
  کیا گیا۔

  
  ماحولیاتی تحفظ فنڈ

میں ووٹروں کے ذریعے منظور کیے گئے تاریخی ماحولیاتی بانڈ ایکٹ کی سرمایہ کاری کے علاوہ، مالی سال   2022
$ ملین  400( کے لیے Environmental Protection Fund, EPFکے بجٹ میں ماحولیاتی تحفظ فنڈ ) 2024

آب و  EPFکو برقرار رکھتا ہے۔   کے بجٹ والی سرمایہ کاری کی اس تاریخی سطح 2023شامل ہیں، جو مالی سال 
ہوا کی تبدیلیوں میں کمی کی حمایت کرتا ہے، پانی کے ذرائع کی حفاظت کرتا ہے، تحفظ کی کوششوں کو آگے بڑھاتا  

  ہے اور نیو یارک کے باشندوں کے لیے تفریح کے مواقع فراہم کرتا ہے۔
  

  صاف پانی کی فنڈنگ
$ ملین شامل ہیں، جس سے نیو یارک کی کل صاف پانی کے بنیادی ڈھانچوں 500بجٹ میں صاف پانی کی فنڈنگ میں 

  $ بلین تک پہنچ گئی ہے۔5سے اب تک  2017کی سرمایہ کاری 
  

   سافک کاؤنٹی میں پانی کے بنیادی ڈھانچے میں بہتری
سافک کاؤنٹی کا زیادہ تر حصہ ناکارہ ہوتے ہوئے سیپٹک نظاموں اور سیس پولز کے بوجھ تلے دبا ہے۔ بجٹ سافک 

کاؤنٹی کو اجازت دیتا ہے کہ وہ ووٹرز کے لیے ایک بیلٹ ریفرنڈم کرائے تاکہ گندے پانی کے بنیادی ڈھانچوں کی 
لیے ایک طویل مدتی منصوبے کا نفاذ کیا جا سکے۔ ضروریات کے لیے ایک متواتر فنڈنگ کا ذریعہ پیدا کرنے کے 

بنیادی ڈھانچوں میں یہ ضروری سرمایہ کاری گھر کے مالکان اور کاروباری اداروں کو ناکارہ ہوتے یا ناکافی سیپٹک  
نظاموں کو اپ گریڈ کرنے کی ترغیب دے کر اور نئے سیوریج نظام میں سرمایہ کاری کا موقع فراہم کر کے پانی کے 

  ر کی ضروریات کو پورا کرے گی۔معیا
  

  پارکس، تفریح اور تحفظِ تاریخ کا دفتر
بجٹ نیو یارک کے فلیگ شپ پارکوں کی جاری تبدیلی کو جاری رکھنے، بنیادی ڈھانچے کے اہم منصوبوں کی حمایت 

کے ساتھ پارک کی   تک قابل تجدید توانائی 2030اور ہماری ریاست کے پارکوں کو توانائی میں خود مختار بنانے اور 
  $ ملین کی سرمایہ کاری کا عہد کرتا ہے۔200سہولیات کو طاقت دینے کے ہدف کو پورا کرنے کے لیے 

  
  ماحولیاتی بانڈ ایکٹ کو نافذ کرنے کے لیے ہماری افرادی قوت میں سرمایہ کاری
ا سب سے بڑا ماحولیاتی بانڈ ہے اور  تاریخی صاف پانی، صاف ہوا اور گرین جابز ماحولیاتی بانڈ ایکٹ ریاستی تاریخ ک

کے بعد نیو یارک میں پہلا ہے۔ بانڈ ایکٹ ریاست بھر میں پینے کے پانی کے ذرائع کی حفاظت، آلودگی کو کم  1996
کرنے اور کمیونٹیز اور قدرتی وسائل کو آب و ہوا کی تبدیلی کے اثرات سے بچانے کے لیے نئے اور توسیعی  

$ بلین فراہم کرے گا۔ اس تاریخی اقدام کے نفاذ میں معاونت کے لیے، بجٹ میں 4.2  منصوبوں کی حمایت کے لیے
  اضافی عملہ شامل کیا گیا ہے۔  265ریاستی اداروں کے لیے 

